Poli a letereni nincyliini ngemu
tun Timoti & ke
Mpe yii a yaa yii cé ma jwo yii jye
Ietereni funnyo jwumpe e ke
Poli u a nge letereni tun Timoti 4. Timoti tuni na

mpyi Gireki. U nuyi si nye Yahutu, uru Yahutuc-
worni mpyi a pa uye kan Yesu a.

Nye téni i Poli & Jwumpe Nintanmpe jwo Azi
kuluni shiinbil'a ke, u na Timoti a piye nya. Lire
pyipkanni na pi a jye piye e. Ma Poli yaha Kile
jwumpe njwupi na, tooyo ninyahay'e Timoti mpyi
maha nkare na u e. Danafeebii kurunyi kani li mpyi
a Poli funno pen ke, u mpyi maha Timoti tunni pire
danafeebil'd. Ma Timoti yaha Kile jwumpe njwuyi
na Efese kanhe e, Poli a nge letereyi nincyiiyi tuugo
u & maa kapyaa sicyeere cya u a.

U a yijwo u 4 na cyelentiibii kafinivinibii pi nye

na Kile jwumpe labali na yu Efese kanhe yaha

kurugo ke, na Timoti u yi jwo danafeebil'a na pi
aha ntaha pire nwoh'i me, na pi Kile kuni nye
see me. Pi maha jwo na dinyeni yaayi pun'a
pi, na ygemu la kd mpyi si shwo yire yapiyi na
ke, urufol'a yaa u a yalyire na yabyeere ta fun,
urufoo mu si nye a yaa u faru pyi me. Nka Poli

a jwo na yaayi Kile a da dinyeni i ke, yire pun'a

JIWD.

U a Kile péenkanni jwo u a.

Pyinkanni na danafeebii kacwonribil'a yaa pi pyi

ke, Poli a lire jwo u & mu.



1 TIMOTI 1:1 ii 1 TIMOTI 1:7

Timoti na mpyi cyelentu nanjiibile. Lire kurugo
yerekanni na u ayaa u a danafeebii yerege ke, Poli
a lire kuni le u taan.

Poli a Timoti shécre

1 Mii Poli u nye Yesu Kirisita tunntunno ma taanna
na wuu shwofooni Kile tunnture e na Yesu Kirisita,
wuu sonnore tatahage e ke, 2 mii u a nge letereyi
tun mu &, Timoti, mu u nye mii jyani séesee wurji
ma taanna nd Kile kuni i. Wuu Tupi Kile na wuu
Kafoopi Yesu Kirisita pi pwo ma na, piinunaara ta
ma na, piiyyeninke kan ma a.

Poli a cyelentiibii kafinivinibii kyaa jwo Timoti d
3Ba mii a yi jwo a waha mu &, mii ninkareni
Masedoni kuluni 1 me, mu a yaa mu u nteen Efese
kanhe e, cyelentiibii pi nye na Kile Jwumpe labali
na yu ke, maa pi sige lire na. 4Yi jwo pi 4 na pi
aha piye pwo jwunjyempe laaga baa wumpe na
pi & fworo tulyeyi njemu i ke, yire siifeebii meyi
nakaante laaga baa woore ninkwombaare na me.
Cyire kamgu maha nakaante nyahage, cyi nye a
yyaha tii na Kile nyii wuuni i me, wuu maha lire
ndemu cé u kuni cye kurugo ke. 5 Kuru yerege
pl‘mke ku nye pi a,bapisi mpyi sipishinpeebii kyaa
tdan piy'a na zovyinre na funpcennke na daniyani
see wupyi i me. 6 Nka pii na nys wani, pir'a kantugo
wa lire kun'a, maa nkworo na jwumpe laaga baa
wumpe kanni yu. 7Pila pye si mpyi Kile Saliyani
cyelentii, ma li ta jwumpe pi nye na yu ke, pinye a
puru yyaha ceé me. Pi a piye pwo maa supyire kalali
ndemu na ke, pi nye a lire cé me.

8 Kile Saliyani wi ke, wuu a li ce na u a nwo, nka
fo supyire kd a npkalali u na na pnwoge. YWuu a li ce
mu na uru Saliyani nye a tige shintiibii kurugo me,
pka u a tine shinpiibii kurugo. Mpii pi a nuno kyan
Kile na ke, mpii pi nye pi nye na fyage Kile na me,
nd kapimpyiibii, Kile a Saliyani tige pire mpii puni
mee na. Mpii pi nye pi nye na Kile pére mu me, né
Kile mekeege feebii nd mpii pi a pi sifeebii cumu
leme pi ke*, nd supyiboompii, Kile a u Saliyani
tine pire puni mee na, 19nd jacwoobii nd nambaabii
pi maha wwuu nd piye e ke, nad mpii pi maha
Supyire cwOre na mpéreli ke, nd kafinivinibii na
mpii pi maha nkare Kile na laaga baa ke, na kyaa
maha kyaa 1'a kantugo wa kalani ninceny'a ke, Kile
a Saliyapi tine cyire karigii puni pyifeebii mee na.
11 Uru kalani nipncenyi na nta Jwumpe Nintanmpe
e, mpe p'a Kile peente cyée wuu na ke. Kileni u nye
yyeninke kanfooni ke, uru u a mpe jwumpe kan
mii a.

Poli a fwu kan Kile a, naha na ye Kile a nwo u na

maaushwy o
12 Mii a fwu kan wuu Kafoorni Yesu Kirisita 4,

naha na ye u a cyege taha mii na, maa mii pyi u
bdarapyi, maa fanha kan mii 4 uru baarani mee na.
13 Ma li ta teecyiini i, mii mpyi na u mege keege,
mpii pi a d4 u na ke, marii pire kyérege, marii
pi cyere mu. Nka Kile a nupaara ta mii na, naha
na ye mii mpyi na cyire karigii pyi cyi ncémbaani
funnke e, mii mpyi na saha pkwd a da Yesu na
me. 14 Nka wuu Kafooni Kile a pwo mii na see
sel'e, maa mii tege, ka mii i da Yesu Kirisita na,

* 1:9 Piimaha jwo: «nd mpii pi maha pi sifeebii buu ke».

maa u kyaa tdan nay'ad. 15 Mpe jwumpe na nye
kanyee, supyire pun'a yaa ti nee puna: Yesu Kirisita
a pa dinyeni i si kapimpyiibii yige pi kapegigil'e.
Pire kapimpyiibil'e, mii wogigii cyi a pi pi puni
wogigii na. 16 Nka Yesu Kirisita a nupaara ta mii
na, mii u mpyi kapimpyiibii puni nimpiyi ke, lire
nde cye kurugo, u a u lutaanni cyée supyire na. U
a tire yyecyeente pyi supyir'a, nte ti si n-pa da u
na si shipi ningkwombaani ta ke. 17 Péente ti taha
saanrefoo Kile na térigii puni i, uru u nye nyii na
térigii puni i ke, suipya nye na u naa me; uru u nye
Kileyi ninkinyi fo téekwombaa. Amiina!

Poli a Timoti yere na u uye pwo Kile kuni na

18 Mii jyani Timoti, mii a nte tUnnture jwo mu &
ma taanna nd Kile tunntunmpii pli jwum'i, mpe p'a
fyanha a jwo mu kyaa na ke. Zhigi mu nye na leni
ba supyire si mpyi si kalayi sée wurni ta me, puru
jwumpe pu fanha kan ma 4 lire zhileni na. 19 Maye
pwo Kile kuni paarani na nd funnceny'i. Kuru
funncennk'a pii kuuno, ka pi Kile kuni paarani si
yyére shwohol'e, mu a jwo bakwoogo k'a fliru maa
ntige Iwohe nwoh'i. 20 Nambaa shuunni na nye pire
e, Imene nad Alezandiri, mii a pire yaha Sitaanniyi
&, pi i nkyaala, ba pi si mpyi pi aha nuru raa Kile
mege keege me.

2
Danafeebil'ayaa pia Kile ndare supyire puni kKurugo
1 Nye yaage nincyiige mii nye na ncaa danafeebil'a
ke, kuru ku nye nke: yii a Kilenareyi nincennyi shini
puni pyi, yii raa u naare supyire puni kyaa na, yii
raa fwu kaan u 4 ti puni kurugo. 2Yii a Kile ndare

saanbii na shinbwoobii puni kurugo, ba wuu si
mpyi si ntéen yyeninke na ferempe e, s'a Kile pére
na naarankanna nincenn'i me. 3 Lire 1'a nwo, lire
mu l'a tdan wuu Shwofooni Kile 4. 4 U la nye supyire
puni si shwo, tiiseenice. > Naha kurugo ye Kile na
nye ninkin, sisurulene ninkin mu u nye u na supyire
puni shwohol'e, supya unys uwi, Yesu Kirisita kyaa
li. 6U & uye kan ma pyi supyire puni nungwulworo ti
kapegigil'e. Kile nyii tén'a no ke, u a lire pyi si li
Cyée supyire na na uru la nye ti i shwo.

7 Puru jwumpe njwuni kurugo, Kile a mii Poli
tin'a pyi u tunntunyo. Mii nye a fine me, see u nye
u wi, supyishini sanni u nye u nye Yahutuu me,
Kile a mii tun na mii u sa a pire taanni u kuni
naarankanni na, lire kuni li nye seeni.

Pyinkanni na nambaabii nd cyeebil'a yaa pi a Kile
kuninaare ke

8 Nye cyaga maha cyag'e danafeebii na binnini ke,
mii la nye nambaabii pi a pi cyeyi yirige, pi raa Kile
ndare nd zOvyinre e, luyirili na jwunyahama baa.

9 Mii la mu nye cyeebii pi pi vaannyi nindeyi ce.
Pi 4 yaa pi a vaanya leni pjemu yi nye yi sl pi p]lm
faha me. Pinye a yaa pi a pinyi pwu supyire s'a pi
cyére kampyahii na me, pi nye a yaa pi a vaannyi
longara wuyi na pucyage yaayi longara wuyi leni
me, MU a jWo seenyi Wuyl na I]kEepCUI‘lgll longara
wogigii. 10 Nka pi plcyage yaleer'a yaa ti pyi
kacenmpyiini, ceewe maha ceewe u nye na Kile
pére ke, amuni u a yaa u pyi. 11 Ma béra lire na,
cyeebii kd mpyi Kile Jwumpe tajwuge e, pi a yaa
pi teen tanuge e, pi raa pu nuru pi raa naare pi a
ntaanni nd p'e. 12 Mii nye a nee ceewe u a supyire

kéalali na cyeebii nye nambaabii nuno na me, u a yaa
u téen tanuge e*. 13 Lire kajwuuni li nye, Kile a
Adama dd yyecyiige na, lire nwoho na maa Awa da.
14 Adama ba Sitaannini a nwo faanna yyecyiige na
me, nka ceeni u a fynha a nwo faanna, ka u u Kile
nwomeeni yaha. 15 Ceeni pylisini s1 n-ja u pyi u pson
u numpantke e me, li tegeni li nye u kworo Kile kuni
i na taange na tufeempe e, u uye perege ce.

3
Danafeebii kurunke kaanmucyafeebii kani

1 Mpe jwumpe na nye kanyee: ngemu la ka mpyi
si mpyi ddanafeebii kurunke ka kaanmucyafoo ke,
urufoo la na nye si kyaa nincenne pyi. 2 Danafeebii
kurupke kaanmucyafoony'a yaa u pyi Supya, tigire
cyaga nye Ijgemu na me, U a yaa u kKuu u cwoyi
na*, u u uye pérege ce, U nye a yaa u kyaa pyi a
toro li tegeni taan me, u a yaa u pyi supya ngemu u
a tii ke, u & yaa u pyi namponmarawa, uuja u a
supyire kalali u a nwoge Kile kuni naarankanni na.
3U nye a yaa u pyi sinmbya me, U mu nyeayaau
pyi supyikyanga me, nka u a yaa u pyi numpin efoo.
U nye a yaa u pyi kashikwon me, u minaani mu nye
a yaa li lwb a pwo nafuuni na me. 4U a yaa u ja
u pyenge shiinbii cupkanni na, u pyiibii s'a u pére
sel'e. 5 Yire kajwuuni li nye, ngemu u nye u nyea ]a
u pyenge shiinbii cunkanni na me, di urufoo sin ]a
Kile danafeebii kurunke yyaha cl n-jwo ye? 6 U mu

* 2:12 Pii maha jwo: «Mii la nye cyeebii pi pyl nambaabii cyelentii,
lire nye me pi pyi ndmbaabii pnuno na me. Pi aha mpyi Kile jwumpe
tajwuge e pi a yaa pi fydha, pi raa nuru.» 3:2 Piimahajwo: «u
a yaa u pyi ceewe ninkin poo.»

Nnye a yaa u pyi supya ninjyivonno Kile kuni i me,
lire pupke ku nye u aha nkwds uye pée, Kile si nkwd
a u céege ba u a Sitaannini céege me. 7 Mpii pi nye
pi nye Kile kuni i nd yii e me, ddnafeebii kurugke
kaanmucyafoor)i mu a yaa u pyi nd metange e pire
shwohol'e, ba supyire si mpyi t'aha bu u njini faha,
u u ncwo Sitaannini kanhanke e me.

Danafeebii kurunke tsgefeebii kani

8 Nye danafeebii kurunke tegefeebil'a yaa pi pyi
metangafee, pi nye a yaa pi pyi nwomyahigii shu-
unni jwufee me, pinye a yaa pipyisinmbyaa me, pi
nye a yaa pi a nafuuni caa cyankanna nimpii na me.
9Kuni i Kile a wuu le, nd li mpyi a gywoho téecyiini i
ke, piayaapialirekuninaare na funvyingee. 19Pi
a yaa pi kaanmucya sel'e kampyi tigire cyaga nye pi
name, piinta pia uru baarani pyi.

11 Cyeebii mu a yaa pi pyi metangafee, pi nye a
yaa pi a supyire sannte meyi kéege me, pi a yaa pi
piye perege ce, pi a yaa pi pyi danasupyii karigii
puni i. 12 Dénafeebii kurupke tegefoon'a yaa u ktiuu
cwoninaf, uayaauja u pyiibii na u pyenge shiinbii
puni cuygkanni na. 13 Mpii pi nye na uru baaragi pyi
na nwoge ke, pire si n-kée. Pi si raa pi baarani pyi
fyagara baa Kile kuni i, Yesu Kirisita wwoneege e.

Yaaga mahayaaga Kile a da ke, yire pun'a nwo
14 Mii na sdnnji, li si mo me, mii si n-kare mu yyére,
pka mii si ncyii karigii séme sintun mu a. 15 Mii mée
ka mpyi mii nye a wyer'a no mu yyére me, mu si li
cé nge letereni cye kurugo, pyinkanni na Kile bage

T 3:12 Pii maha jwo: «Danafeebii kurunke tegefoon'a yaa u pyi
ceewe ninkin poo.»

shiinbil'a yaa pi a Kile kuni naare ke. Kuru bage
shiinbii pi nye Kile nyii wurni danafeebii kurugke,
pire pia kalayi see wuryi cwoho cinpjo na cinnkunyo
fiige.

16 See wi, kani li mpyi a nwoho Kile kuni i ke, li
mpyi a pée see sél'e, supya S1 n-sii n-ja nakaana pyi
lire e me:

Kirisita a uye pyi supya, maa uye cyée supyire na,
Kile Munaani a li cyée na u a tii,

Kile melekeebil'a u nya.

U kyal'a jwo supyishini pun'a,

Dinyeni cyeyi puni i, pil'a dd una,

Kile a u Ilw? a kare ninyini na maa u pée.

4

1 Nye Kile Munaani a yi finin'a jwo wuu 4 na
dinyeyi teekwooni kd byanhara, pii si kantugo wa
Kile kun'4, si ntaha kafinivinibii pii nwoh'i, mpii pi
nye na supyire wurugo ke, pire u kalayi s'a fworo
jinabil'e. 2 Pire cyelentiibii na nye kafinivinimii,
pi a fyinme t0 wwomo na, pi saha si n-ja seeyi ce
n-wwi kafinare e me. 3 Pire cyelentiibii maha
supyire kalali na firuni nye a nwo me, na yalyire
shini puni nye a yaa t'a lyl me, ma li ta Kile u a
yalyire puni da. U la nye mpii pi & d4 uru na maa
seeni ce ke, pi fwu kan ur'd piitilyi. 4 Yaaga maha
yaaga Kile a da ke, yire pun'a nwo, wuu nye a yaa
wuu cye yaaga na me, nka wuu a yaa wuu fwu kan
u 4 yaayi puni kurugo. 5 Wuu a li ce Kile Jwumpe
cye kurugo na wuu aha fwu kan u & yaayi njemu
kurugo ke, yire maha finine.

Yesu Kirisita bdarapyini nincenni

6 Mu a yaa mu u ncyii karigii yyaha jwo
danafeebil'd, lire e mu sin-pyi Yesu Kirisita baarapyi
nincenne ngemu U na uye nwo caa na kalapi
nincenyi i Kile kuni i ke. 7 Ma ha raa jwunjyempe
laaga baa wumpe nuru me, pu nye a fworo Kile e
me. Ta maye taanni Kile yyaha fyagare na.

8 Ma cyeere taanna karigii cyli na, lir'a nwo,

pka ma maye taanna Kile yyaha fyagare na,

lire tdony'a pée sél'e

naha na ye Kile 8 pwomeeni lwb wuu a na

uru yyaha fyagare si wuu nipjaani na wuu
numpanike nwo.

9 Puru na nye see, SUpyire pun'a yaa ti nee uru
seeni na. 19 Nye lire kurugo wuu na baarani pyi,
marii zhinileni, pahana  yewuu awuye tiine Kileni
nyiiwugina, uru unye supyire puni Shwofooni, pka
mpii pi a da Yesu Kirisita na ke, pire wuuni l'a lye.
11 Mu a yaa mu u cyire karigii yyaha jwo pi & sel'e
maa pi taanna cyi na.

12 Mu paarankanni nipcenni 1'a yaa li supyire
sige t'aha bu pkwd mu wii ncwbé na mu na nye
nankocyaawa me. Mu a yaa mu u ma jwunkanni
nad ma naarankanni nd ma ntaannamagare na ma
daniyani nd ma zovyinre cyée danafeebii na, ba pi si
mpyi si mu pyinkanni lw cyire karigii puni i me.

13 Ma jwo mii u no mu yyére ke, maye waha
Kile Jwumpe Semeni pkalani na supyir'a, maa u
jwumpe yyaha jwo pi 4, ba pi si mpyi si ntaha pu
fye e me. 14Kile tunnture ntemu t'a jwo mu kyaana,
ka danafeebii kacwonribii si pi cyeyi taha mu pupke
na, ka mu u Kile makange nkemu ta u baararni mee na
ke, ma ha cye laha kuru na me.

15 Maye waha maa cyire karigii pyi nd ma fanhe
puni i, ba supyire si mpyi si ncé na mu na siyyaha
na Kile kuni i me. 16 Ma naarankanni kaanmucya.
Kalani mu nye na nkaan supyir'a ke, maa uru
kadanmucya mu. Maye pwo cyire karigii na térigii
puni i. Lire ka mpyi, mu yabilini si n-shwo, mpii
Pi nye na mu jwumpe nuru ke, pire mu si n-shwo
mu cye kurugo.

S

Yerenkanni na Timoti a yaa u a ddnafeebii yerege ke
1Ma ha raa jwupjwumbaama yu nankolyeebii na
me, ka ta pi yerege na lutaanni i mu a jwo mu tii pi.
Lire pyigkanni na mu, ta nanjiibii yerege mu a jwo
mu cinmpyii. 2 Cinjyeebii pi ke, ta pire yerege mu a
jwo mu nee pi. Cipyire mu ti Ke, ta tire yerege mu a
jwo ma cinmpyicyee, ka na zOvyinre e.

Lenkwucyeebii pi a yaa nd ntégenii ke

3 ngsfee nyelen kwucyeebii mpiimuna me, pire pi
a yaa nd ntegenii. 4 Nka pyli, lire nye me nampyire
ka mpyi lenkwucwoni 1) gemu a ke, pir'a yaa pi Kile
yyaha fyagare ntaannini sii pi pyenyi na, pi i pi
sifeebii tugure lwj, ba pi sifeebil'a fyanha a pi
woore lw) me. Lire I'a tdan Kile 4. 5 Legkwucwoni
u nye uye kanni na, na supya nye u a, fjgemu u si
u tugure Iwd me, ur'a Kile pyi u cyege tatahage,
marii u npdare pilaga bara canna na, ba Kile si mpyi
siu tege me. 6 Nkalenkwucworni u nye mayaare e ke,
uru nigkwuni u nye, ali ma li ta u nye nyii na. 7 Ta
danafeebii kalali ncyii karigii na, ba pi si mpyi s'a
cyi kuni naare, si mpyi tigire cyaga baa me. 8 Shin
maha shin a yaa u u cinmpyiibii tugure lwj, nka u

pyenge shiinbii wuuni 1'a lye. Ngemu ka mpyi u
nye a lire pyi me, urufol'a fworo Kile kuni i feefee.
Kilecembaabii mu ba a pwdro urufoo na.

9 Lenkwucyeebii pi a no yyee beetaanre (60) na ke,
I'aha nta pi mpyi a kiiu pi nambaabii na, pire mpii
meyiy'a yaay'a sémeni ddnafeebii s'a pire tére. 10Pi
ayaapipyi metangafee pikacennkii cye kurugo, pi
a yaa pitapiapi pynbu byé bynjkanna nincenne na,
piayaapita p1 a nampwuun Mara, maa danafeebii

tooyi jyé mu™, pi a yaa pi ta pi a kanhamafeebii pii
tege, piayaa pita pia kacennkii shiyi puni pyi. Nye
leykwucyeebii pinye amuni ke, pire meyiy'ayaay'a
Sémeni.

11-12 Nka lenkwucyeebii pi nye cipyire ke, ma ha
raa pire meyi sémeni me. Shwohol'e nambajyiini
lage sin-pa pita. Lire kda mpyi, pnwomeeni pi maha
Iw), na pire si raa baare Kirisita kann'a ke, pi si
lire keege si kantugo wa u 4. 13 Ma béra lire na, mu
aha a pi meyi sémeni, pi si n-pyi saafee s'a naare
pyenyi nd yiye shwohol'e laaga baa, l1a mpyimbaa.
Lire kanni ba me, pi si n-pyl jwunyahamafee,
s'a pi nwoyi leni supyire sannte jwumpe e, s'a
jwunjwumbaampe yu mu. 14 Lire kurugo mii la
nye lenkwucipyire ti nambaya jyeT, pi i pyii si, pi i
yakili yaha pi pyenyi na sel'e, ba wuu zampeenbii
si mpyi pi aha nkwd tigire cyaga ta wuu na me.
15 Mii na mpe jwumpe yu naha na ye lenkwucipyire
ta a kantugo wa Kile kun'da ma kws, maa ntaha

5:10 Lire téni i, ndmponno n'a mpyi a pa mu yyére, mu mpyi
maha bilini wa pyi u & u tooyi jyé. Lire na mpyi bilibii kapyii.
T 5:14 Lire teenni 1, wa fanha mpyi lenkwucyeebii na me. U pooni
kwunkwooni kantugo, cyage k'a tdan u 4 ke, u mpyi maha sa nambage
lege wani.

Sitaannini nwoh'i. 16 Danafeebii shwohol'e, ceeni
wa cinmpyicyee ka mpyi legkwucyee, ur'a yaa u pi
tugure lws, lenkwucyeebii pi nye piye kanni na ke,
ba danafeebii kuruyke si mpyi si ja njyére na pire e
me.
Danafeebil'a yaa pi a pi kacwonribii pére

17Danafeebii kacwonribii pi nye na pi baarayi pyi
na nwoge ke, pire pi a yaa nd peente e, yii yaha
pire nasél'e, mpiimu ba pia piye pwo Kile jwumpe
njwunina ke, pire kanyee na. 18 Naha kurugo ye y'a
jwo Kile Jwumpe Semeniina:
«Mu aha a sumari bwuun nd niiyi i si u pyani wwu,

mu nye a yaa mu u yi pwoyi pwo mef.»

Yimu a jwo Kile Jwumpe Semeniina:

«Béarapyin'a yaa na u saraniiS.»

Nde Timoti a yaa u pyi wa ha dadnafeebii
kacwonroniwa césge u d ke
19Wa ha ddnafeebii kacwonroni wa céege kani la
na, na shiin shuunnitaanre nye alire kaninyamaa
li jwo mu & me, ma ha ndé li na me. 20 Kacwonribii
pi nye na kapegigii pyi ke, pire yere pi sanmpii
nyii na, ba pire mu si mpyi s'a fyage si kantugo wa
kapegigii na me. 21 Mii si yi jwo n-waha mu 4, Kile
nd Yesu Kirisita nd u melekeebii nincwonribii nyii
na, namuayaamuumaye waha maa ncyii karigii
puni pyi. Mu a yaa mu u supyire puni cli cugkanna
ninkin na, ma ha supya pwdono supya na me.
22 Ma ha funnke wysene si ma cyeyi taha supya
nupo na si u pyi danafeebii kacwonrowo me. Shinrji

i 5:18 Duterenomu 25.4 § 5:18 Levitiki 19.13; Duterenomu
24.14-15

u nye na kapegigii pyi ke, ma ha ngwd na urufol'e
mMe, MU & yaa mu u pyi na zovyinre e térigii puni i.

23 Ma ha raa lutiige kanni byii me, ta erezen
sinmpe nimbilere byii ma funpjanke kurugo, ba
mu si mpyi si pcuuro me, naha na ye mu nye na
ncuuyi na ntahali me.

24 Pli na nye wani, pi kapegigii maha nce, ma li
ta wa saha nkwd a pi yibe me. Pli wogii si na nye
wani cyire maha nce pi yibenkwooni kantugo na.
25 Amuni li mu nye kacengkii nye na ja a gwoho me,
cyi maha naa. Cyli mée ka mpyi cyi saha nkws na
naa me, cyire si n-kworo ncémbaa me.

6

Danafeebii pi nye bilere e ke, pir'a yaa pi a pi
nunufeebii pére
1Bilibil'a yaa pi a pi puyufeebii pére, ba supyire si
mpyi t'aha raa Kile mege keege, si wuu kalayi pyi
laaga baa me. 2Pinye a yaa pi a pi nunufeebii pwo
kwlun, na pire na nye cinmpyii ma taanna na Kile
kuniime. Nka pi ba a yaa pi a bdare pi a sel'e, naha
kurugo ye mpiimu & pinye na baare ke, pire na nye
ntaannamadanafee.
Cyire karigii jwo a waha danafeebil'a.
Cyelentiibii kafinivinibii nd nafuuni kani
3 Wa ha a kalani wabere kaan supyir'a ngemu
u a kantugo wa wuu Kafooni Yesu Kirisita kalani
nincenni nd Kile kun'd ke, 4 urufoo na uye pére
tawage e, u nye a yafyin cé me. Jwunyahamafoo
u nye u wi. U maha kashige kwuun jwumpe laaga
baa wumpe nuno taan, cyire karigii maha ma na
yincyege nd yoge na cyahigii nd ssnnopeere > na

nakaante tegele baa woore e supyire shwohol'e. Pire
cyelentiibii funnyi nye a nwo me, pi nye na séeyi
naa sahapki me. Pina sdnni na Kile kuni na nye
nafuutakuro.

6Seenina, Kile kuni na nye nafuuli naarafeebil'a,
nd pi cyeyaay'a pi funnyi nine. 7 Wuu canzege,
wuu nye a pa na yafyin i me, wuu cannkwuge wuu
mu si n-kare na yafyin i me. 8 Lire e yalyire na
vaannyi ka mpyi wuu 4, yir'a yaa yi wuu funnyi
nine. 2 Mpiimu la ku nye si mpyi nafuufee ke, pire
maha piye le kapegigii nwoge e. Sitaannini maha
pi cl ba yatoogo maha nct kanhana na me. Pi pyii
karigii nimpegigii na laaga baa wogigii cyi maha
pi wuuni keege feefee. 10 Naha kurugo ye nafuuyi
lage ku maha kapegigii shini puni sini, u lag'a pii
ta, ka piifworo Kile kuni i, maa piye le kyaage e.

Poli a Timoti yere

11 Nka Timoti, mu u nye Kile supya ke, laaga
toon cyire karigii puni na, ma a maye waha Kkati-
igii mpyini na Kile yyahe taan. Fanha le ma a
maye pwo Kile na, ma a mpyi ddnasupya, ma a ma
shinneebii kyaa tdan may'a sel'e, ma a maye waha
Kile kuni paarangi i, ma a mpyi numpinefoo. 12 Ta
Kile kuni zhini nincenyi leni. Shini ninkwombaani
ta, uru kurugo Kile a mu yyere, ka mu u uru
jwumpe jwo, maa li cyée na mu na Kile kuninaare,
shinpyahara a lire kani 16go maa li nya.

13 Nye mii si yi jwo n-waha mu 4&, nyii yaayi
puni Davooni Kile nyii na na Yesu Kirisita nyii
na, ngemu u a seeyi jwo Ponse Pilati & ke, 14 mu
a yaa mu u Kile tunnture kurigii puni naara. Ma
ha tigire cyaga yaha ku ta ma na me, fo ma sa yaa

nd Kafooni Yesu Kirisita cannuruge e. 15U si ndru
n-pa Kile nyii tére e, Kileni u nye yaayi puni nuygo
na ke, uru u nye yyeninke fooni, kilerji wa saha nye
uru kantugo me, uru u nye saanbii puni Saanyi,
kafeebii puni Kafooni. 16 Uru kanni u nye Kileyi
nyil wurgi téekwombaa; cyage e unye ke, kuru cyage
bssnmpe mpeeni kurugo, supya sl n-ja n-file u na
me, SUpya nyii sdha u pya me, supya nyii mu sin-jau
nya me. Péente na sini u pyi u wuyo, fo téekwombaa.
Amiina!
Nde nafuufeebil'a yaa pi pyi ke
17Y1i jwo nafuufeebil'd na pi aha raa piye pére si pi
cyeyi taha pi nafuuni na me, naha na ye nafuuni na
nye yakwogo. Pi ayaapi p1 cyeyi taha Kile na, uru
u si yaayi puni kan wuu &, si wuu funnyi nige. 18Yi
jwo pi & na pi a kacenyii ninyahagii pyi térigii puni
1, pi aha mpyi cyengarafee me, piraa pi cyeyaayiya
kaan supyir'd na funyo ninkingi i. 19 Pi aha a lire
pyi, pi si nafuu nimbwo ta numpanya, nafuuyi see
wurni nivwonhombaari na shigi ninkwombaarni.

Poliyerege nizannke Timoti d

20 Nye mii jyani Timoti, tunnture Kile a le mu cye
e ke, ti ¢l nd ma cyeyi shuunniyi i. Jwumpe laaga
baa wumpe p'a kantugo wa Kile kun'a ke, maye
kaanmucya puru na nakaante nugo baa woore na.
Pii maha cyire karigii sdnyi na nce, ma li ta sée ba
me. 21 Pil'a jwo na pir'a ncéyi ta amuni, ma li ta pi
a fworo Kile kuni i.

Kile u pwo yii na, u u jwa le yii a.

